
Dikjarazzjoni bil-miktub, skont l-Artikolu 136 tar-Regoli ta' Proċedura tal-Parlament, 
dwar il-kundanna tat-tortura u tal-eżekuzzjoni tat-tfal fl-Arabja Sawdija1 

1. Fir-rapport tan-NU CRC/C/SAU/CO/3-4 tal-25 ta' Ottubru 2016, in-Nazzjonijiet Uniti (il-
Kumitat dwar id-Drittijiet tat-Tfal) penġew stampa inkwetanti dwar il-ksur tad-drittijiet 
tal-bniedem fl-Arabja Sawdija. 

2. Tfal mill-età ta' 15-il sena jiġu trattati skont is-sistema tal-ġustizzja tal-adulti, u dan ifisser 
it-tortura u l-pieni tal-mewt għal minorenni.

3. L-esperti tad-drittijiet tal-bniedem tan-NU qed isejħu biex immedjatament tiġi abolita l-
piena tal-mewt, kif ukoll il-kastigi fiżiċi għal minorenni fl-Arabja Sawdija.

4. Is-sistema legali tal-Arabja Sawdija hi bbażata biss fuq il-Liġi Islamika tax-Xarija.

5. Dawn l-abbużi brutali tad-drittijiet tal-bniedem jeħtieġ li jkunu kkundannati bil-qawwa 
kollha, u qed issir talba biex it-tortura u l-eżekuzzjoni tat-tfal sanzjonati mill-Istat jieqfu 
immedjatament. 

6. Din id-dikjarazzjoni, flimkien mal-ismijiet tal-firmatarji, qed tintbagħat lill-Kunsill u lill-
Kummissjoni.

1 Bi qbil mal-Artikolu 136(4) u (5) tar-Regoli ta' Proċedura tal-Parlament, meta d-dikjarazzjoni tkun iffirmata 
minn maġġoranza tal-Membri kollha tal-Parlament, għandha tiġi ppubblikata fil-minuti bl-ismijiet tal-firmatarji 
tagħha u tintbagħat lid-destinatarji, mingħajr madankollu ma torbot lill-Parlament.


